
Abstract: Conflict theories are perspectives in sociology emphasize a materialist interpretation of history, dialectical method of analysis, a critical stance toward existing social arrangements, and political program of revolution or, at least, reform. Conflict theories draw attention to power differentials, such as class conflict and generally contrast historically dominant ideologies. In this article write about conflict and classical thoughts how to explain about it.

Орчин үеийн социолгийн гол онолын нэг болох зөрчилдөөний онолын талаар авч үзэхийн өмнө социологийн шинжлэх ухааны парадигмын тухай товч дурдах нь зүйтэй. Парадигм хэмээх энэ нэр томьёог анх Америкийн эрдэмтэн Т.Кун гаргасан. Тэрээр “Парадигм гэдэг бол аль  нэг шинжлэх ухааны нийгэмлэгийн хүлээн зөвшөөрч баримталсан итгэл үнэмшил, үнэт зүйлс болон техник хэрэгслийн цогц нийлбэр мөн” гэж үзсэн байдаг. Үүнээс хойш энэ парадигм гэсэн нэр тлмьёоны талаар янз бүрийн тайлбарлал гарсан нь бий. Жишээ нь:
· Парадигм гэдэг бол онол юм.
· Парадигм гэдэг бол онолоос өргөн хүрээтэй бүлэг онолууд юм.
· Парадигм бол гэдэг нь тухайн зүйлийн талаар өөр өөрийн тайлбарлал өгдөг бүлэг онолууд юм гэх мэтээр авч үзсэн байдаг.
Парадигм гэдэг бол тухайн шинжлэх ухааны обьектыг тайлбарлах боломж олгохын зэрэгцээ уг парадигмыг бусад парадигмын элемэнтээс ялган салгах боломж олгож тус парадигмын бүтцийн хүрээнд олон тооны парадигмын онолын баримтлал үүсгэх бололцоо олгодог.1 Социологийн шинжлэх ухаан нь олон парадигмт шинжлэх ухаан гэдгийг бид мэдэх бөгөөд олонхи социологчдын хүлээн завшөөрсөн үндсэн 4 парадигм бадаг. Үүнд:
1. Нийгмийн баримт сэлтийн парадигм / бүтэц үүргийн онол, системийн онол, зөрчилдөөний онол/
2. Нийгмийндефиницийнпарадигм/нийгмийнүйлдлийнонол,символикинтеракционизм, феноменологи социологи, этнометодологи/
3. Марксист парадигм /Маркс нарын нийгмийн сургаал болон шинэ марксист үзэл баримтлал/
4. Нийгмийн зан үйлийн парадигм /нийгмийн бехевиоризм, нийгмийн солилцооны онол/
Парадигм тус бүр нь социологийн шинжлэх ухааны статуссыг баталж, өөр бусад ухаанаас ялгахын зэрэгцээ мөн социологийн эрдэмтэд судлаачдыг шинжлэх ухааны нийгэмлэгүүдэд хувааж байдаг.2

1	О.Мөнхбат. “Социологийн онол (сонгодог хийгээд орчин үе)”. УБ.,2008.
2	О.Мөнхбат. “Социологийн онол (сонгодог хийгээд орчин үе)”. УБ.,2008.

Өрнөдийн социологийн гол чиглэлийн нэг бол зөрчилдөөний онол юм. Зөрчилдөөний үзэл баримтлал гэсэн нэр томьёог анх Германы социологич Г.Зиммель хэрэглэсэн. Зөрчилдөөн гэдэг ойлголт анх XIX-XX зууны заагаар социологи дахь биологи ба органик чиглэлүүдийн хүрээнд боловсрогдож байсан. Тэдгээр нь зөрчилдөөнийг хүний мөн чанар буюу түрэмгийлэлтэй холбон нийгмийн амьдралын зайлшгүй үзэгдэл гэж үзэж байлаа. Зөрчилдөөнй үзэл баримтлалын хөгжлийн шинэ шат нь 1950-иад оны үед бүтэц-үүргийн онол, түүний үндсэн гол ухагдахуун болох зөвшилцөл, тэнцвэрт байдал, нийгмийн системийн тогтвортой байдал гэсэн ойлголтуудыг шүүмжлэх хэлбэрээр гарч ирсэн.
Нийгмийн зөрчилдөөний онол биеэ даасан үзэл баримтлал болон 1950-иад оны үед бүрэлдэн тогтсон. Энэ зөрчилдөөний онолын томоохон сургуулиуд нь АНУ, Германд байдаг гэж үздэг.
Социологи дахь зөрчилдөөний онолыг бүрэлдэн тогтоход үзэл баримтлалын хэмжээнд хүлээн зөвшөөрөхөд их хувь нэмэр оруулсан хүний нэг бол АНУ-ын социологич Л.Козер юм.
Тэрээр зөрчилдөөн гэдгийг үзэл суртлын үзэгдэл гэж үзээд “Зөрчилдөөн гэдэг нь анги, бүлэг, бие хүмүүсийн засгийн эрх, нийгмийн статусаа өөрчлөх, орлогыг дахин хуваах, үнэт зүйлсийн баримжааллыг өөрчлөхийн төлөө тэмцэл, эрмэлзлэлийг илэрхийлэгч үзэл суртлын үзэгдэл мөн” гэж тодорхойлжээ.3 Өөрөөр хэлбэл зөрчилдөөн гэдэг бол ерөөсөө өөрт байхгүй зүйлийг бусдаас олж авахын төлөө явуулж буй тэмцэл юм гэж үзжээ.
Зөрчилдөөн бол нийгийн харилцан үйдлийн нэг чухал элемент, нэг чухал хэлбэр. Мөн зөрчилдөөн заавал мөргөлдөөнд хүргэх албагүй гээд зөрчилдөж буй талууд нийгмийн амьтныхаа хувьд ч өөр хоорондоо зөрчилдөж буй асуудлаараа зөвшилцөлд хүрэх ёсой гэж үзсэн.
Тэрээр “Би өөрт байхгүй зүйлийг бусдаас олж авахад нөгөө хүн хоосон болчихно. Ийм учир тэр хүн бас надаас өөртөө байхгүй зүйлээ олж авахыг хүснэ. Иймд харилцан зөвшилцөлд хүрч буулт хийх хэрэгтэй” гэж бичжээ
Л.Козер зөрчилдөөн хэмээх ойлголтооо тайлбарлахын тулд нийгмийг 2 том бүлэгт хуваасан.
1. Хаалттай
2. Нээлттэй буюу олон ургальч үзэлд тулгуурласан нийгэм.
Энэ 2 нийгэмд зөрчилдөөн нь ямар байдал, ямар ач холбогдолтой болохыг гаргаж ирэхийг зорьсон.
Л.Козер үзэхдээ: “Хаалттай нийгэмд нь зөрчилдөөн ихэвчлэн мөргөлдөөнд хүрдэг. Яагаад гэвэл энэ зөрчилдөөн чинь энэ нийгэмд өөрийгөө илэрхийлэх боломж, суваг, үүд, хаалгыг олж чаддагүй юм. Улмаар энэ зөрчилдөөн маань хуримтлагдан хуримтлагдсаар дэлбэрэхэд хүрдэг. Энэ байдал нь яван явсаар хэсэг бүлэг хүмүүс, бүр сүүлдээ ангиудын, бүлгүүдийн хооронд үүсэж тэсрэлтэд хүрнэ. Энэ тохиолдолд зөрчилдөөнийг хурцадмал байдалд хүргэхгүйгээр шийдвэрлэх өөр арга зам алга”. Ийм учир энэ зөрчилдөөн гэсэн ойлголтыг хааллттай нийгмийн хувьд авч үзэх бол энэ нь нийгмийн хөгжлийн тодорхой нэг хүчин болж чадахгүй юм гэж үзсэн.
Харин “Нээлттэй нийгмэмд “Хүн өөрөө авьяас чадалтай л бол ямар ч нийгэмд өөрийн хүссэн байр суурийг эзэлж чадна. Өнөөдөр гуйлгачин явсан хүн маргааш саятан болж ч болно. Язгууртны хүүхэд байлаа ч гэсэн тэнэг бол чи өнөөдөр доод зиндаанд явна. Чамайг чиний угсаа гарал аврахгүй” гэж үзсэн. Мөн энэ нийгэмд мобиль хөдөлгөөн чөлөөтэй явагдаж байдаг гэжээ. Засгийн эрх барих, орлогыг дахин хуваах зэрэг нь байр сууриас хамаарна. Ийм учраас зөрчилдөөн нээлттэй нийгэмд нийгмийн хөгжилийн тодорхой нэг хүчин болж чадна гэж үзсэн.

3	Р.Арон “Этапы развитии социологической мысли” М. 1999

Л.Козер зөрчилдөөн үүсэх шалтгаануудыг дараахь байдалд авч үзсэн байдаг.
-Өмчгүй бүлгүүд /ядуучууд/ хомсдол, нөөцийн хувиарлалт хууль ёсных эсэхэд эргэлзэх тусам тэр нь зөрчилдөөн үүсгэх магадлалыг улам их болгодог. Улмаар энэ талаарх дургүйцлээ илэрхийлэх арга зам бага байх, хувийн гачигдал, хоорондын нэгдмэл бус байдал их байх тусам нөөцийн хувиарлалт хууль ёсных эсэхэд эргэлзэх нь улам их болдог.
Зөрчилдөөнийг үүсгэхэд нөлөөлдөг шалтгаанууд нь их хэмжээгээр гарах нь зөрчилдөөнийг хурцадмал байдалд хүргэдэг дараахи шалтгаанууд нөлөөлдөг гэжээ.4
1. Зөрчилдөөн нь их хэмжээгээр сэтгэл хөдлөлийг үүсгэж байгаа тохиолдолд,
2. Зөрчилдөөнд оролцогчид нь анхдагч харилцаагаараа улам бүр холбогдож байвал; /энэ харилцаа зөрчилдөөнд оролцогчдод илүү их сэтгэл, хөдлөлийг би болгодог/
3. Нийгмийн бүтэц нь харгис, ширүүн байвал;
4. Тухайн системийг удирдах механизм нь их байвал;
5. Бүлгүүд бодит бус, маргаантай асуудлаар зөрчилдөж байвал;
6. Бүлгийн доторх зөрчилдөөн нь үнэт зүйлс ба чухал асуудлуудтай илүү их холбоотой байвал зөрчилдөөн хурцдах магадлалтай байдаг.
Харин зөрчилдөөнд орж буй бүлгүүд өөрийн обьектив буюу бодит эрх ашгуудыг хэрэгжүүлэхийг эрмэлзэж байвал зөрчилдөөн зөөлрөхөд хүрэх шалтгаан нь болдог.
Мөн Л.Козер ямар нөхцлүүдэд зөрчилдөөн нь удаан хугацаагаар үргэлжлэх талаар авч үзжээ.
· Зөрчилдөөнд оролцож буй сөргөлдөгч талуудын зорилгууд нь хязгаарлагдмал байх тусам
· Зөрчилдөөний зорилгын талаар зөрчилдөгч талууд санал нэгдэх нь бага байх тусам
· Зөрчилдөөнд оролцогч талууд ялалт ба ялагдалтад тайлбар өгөх тусам. Харин дараах нөхцлүүдэд зөрчилдөөний үргэлжлэх хугацаа бага байна. Үүнд:
· Зөрчилдөгч бүлгүүдийн хошуучлагчид өөрийн зорилгод бүрэн хүрэхийн тулд ялалт байгуулахаас илүүтэйгээр, хүч чадал зарцуулахыг ойлгож чадвал
· Зөрчилдөгч бүлгүүдийн хошуучлагчид зөрчилдөөнийг эцэс болгох зайлшгүй шаардлагатайг өөрийн дэмжигчиддээ илүү сайн ойлгуулж чадвал тохиолдолд гэж тайлбарласан.
Тэрээр мөн зөрчилдөөний нийгэмд гүйцэтгэх үүргүүдийг гаргахыг эрмэлзсэн.
· Зөрчилдөөн хурцадмал байх тусам зөрчилдөгч бүлгүүдийн хөдөлмөрийн хуваарь илүү ялгавартай болж, зөрчилдөгч талууд шийдвэр гаргах төвлөрсөн бүтэцтэй байна.
· Зөрчилдөөн хурцадмал байх тусам, тэрээр бүлгийн хэсгүүдэд нөлөөлж тухайн зөрчилдөгч бүлгүүдийн гишүүдийн болон үзэл суртлын эв нэгдлийг бэхжүүлж байдаг.
· Зөрчилдөгч бүлгүүдийн гишүүдийг холбож буй харилцаа анхдагч байх тусам, мөн түүнчлэн зөрчилдөөн хурцадмал байх тусам тэрээр зөрчилдөгч бүлэг болгож зөрчлийг дардаг төдийгүй эдгээр бүлгүүдийн хэм хэмжээ, үнэт зүйлсийг зохицуулахыг шаарддаг
· Бүлэг хооронд зөрчилдөөн болж буй газарт нийгмийн бүтэц нь бага хэмжээний харгис шинж чанартай байх тусам, зөрчилдөөн нь илүү зөөлхөн, мөн түүнчлэн зөрчилдөөн тухайн системийг өөрчлөхөд түүнийг дасан зохицох ба интеграцчлах шинж чанарыг бэхжүүлж нэмэгдүүлж байдаг.

4	А.Г.Здравосмислов. “Социология конфликта” М.,1990

· Зөрчилдөөнүүд олшрох тусам тэдгээрийн үнэт зүйлсийн талаарх маргалдааныг тусгаж байна гэсэн магадлал багатай төдийгүй тэдгээрийн үүргүүд нь тэнцвэрт байдлыг бэхжүүлэхэд чиглэгдэнэ гэсэн магадлал илүү их байдаг.
· Зөрчилдөөнүүд олшрох мөн түүнчлэн зөөлөн байх тусам зөрчилдөөний хэм хэмжээнд зохицуулалт хийхэд тэдгээр нь нөлөөлөл үзүүлж чадна гэсэн магадлал илүү их байна гэж Л.Козер бичжээ.
Мөн зөрчилдөөний онолыг тодорхой үзэл баримтлалын хэмжээнд хүлээн зөвшөөрөхөд их хувь нэмэр оруулсан хүний нэг бол эрдэмтэн Р.Дарендорф юм.
Р.Дарендорф өөрийнхөө ерөнхий социологийн онолоо зөрчилдөөний онол гэж нэрлэсэн. Тэрээр “Зөрчилдөөн гэдэг бол аль ч нийгэмд байдаг ноёрхох, захирагдах гэсэн харилцаагаар нөхцөлдсөн зайлшгүй зүйл” гэж үзсэн. Зөрчилдөөн нь аль ч нийгэмд байдаг үүнийг үгүй хйихийг эрмэлзэх шаардлагагүй. Харин энэ зөрчилдөөний оновчтой зохицуулах, бүлэг, хувь хүмүүсийн эрх ашигт аль болох нийцэхүйцээр зохицуулж чадах юм бол энэ зөрчилдөөн маань нийгмийг мөхөж болох аюулыг хянаж болохуйц эволюцид оруулж, нийгмийг хөдөлгөгч хүчин болгох боломжтой, зөрчилдөөнийг устгах гэсний хэрэггүй хэмээн Р.Дарендорф үзжээ.
Тэрээр нийгмийн сөргөлцөл нь XIX зууны капиталист нийгмийн зөрчилдөөний эх сурвалж нь юм гэж үзсэн. XIX зууны Европ дахь үндсэн зөрчилдөөн бол ажил хэрэгч хүн / үйлдвэрийн эзэд/ болон ажилчдын хоорондох зөрчил юм. Р.Дарендорф ангийн зөрчилдөөний хэрэгжих механизмыг К.Марксын онолтой холбон авч үзсэн. Тухайн ангийн ашиг сонирхол нь тодорхойгүй, ухамсарлагдаагүй байгаа үед анги нь бие даасан нийгмийн хүчин болж чаддаггүй. Ангийн төлөвшил тогтож буй илрэл бол ангийн ашиг сонирхлыг илэрхийлэх байгууллага гарч ирэх явдал юм. Үүний тод жишээ нь “улс төрийн нам” байдаг. Нэр хүндийн тухай харилцаа нь өөртөө зөрчилөөний нөхцлийг агуулдаг. Нэр хүндтэй бүлэг нь өөрийн бүтцийг аль болох хадгалахыг хичээдэг, харн засаглалд тэднийг хамруулах боломжуудыг хааж байдаг нөхцлүүдийг өөрчлөхийг сонирхдог.
XX зуун бол аж үйлдвэрийн дараах нийгэм юм. Энэ нийгэм нь нийгмийн бүтцийг өөрчлөхөд шийдвэрлэх үүрэг гүйцэтгэсэн. Юу гэвэл ажил хэрэгч хүмүүс /үйлдвэрийн эзэд/ болон ажилчдын хоорондох уламжлалт ангийн зөрчил нь утга агуулгаа алдсан. Энэ зөрчил нь үндсэн гол зөрчил байхаа больсон явдал юм. Учир нь өрнөдийн улс орнуудын үйлдвэрийн эзэд ба ажилчдын хоорондох цалин болон ашгийг хуваарилах талаар зохицуулах шинэ хэлбэрүүдийг боловсруулж чадсан юм. Гэхдээ энэ бүхэн нь нийгмийн амьдралд зөрчилдөөн огт ор тас алга болсон гэдгийг хэлж байгаа биш юм. Харин ч зөрчилдөөнүүд улам бүр олон янзын болж байна яагаад гэвэл нэр хүндийн хуваарилалт ба ашиг сонирхлуудын ялгарлууд улам бүр олон төрлийн байсан.
Зөрчилдөөний мөн чанар өөрчлөгдсөнөөр бүтцийн өөрчлөлтийн хэв маягуудыг өөрчлөхөд хүргэж, Р.Дарендорф бүтцийн өөрчлөлтийн үндсэн 3 хувилбарыг тодорхойлсон. Үүнд:
1. Ноёрхогч давхрааны бүрэлдэхүүн бүрэн өөрчлөгдөж байна.
2. Ноёрхогч давхрааны зарим хэсэг нь сэлбэн солигдох
3. Ноёрхогч давхраанд өөрчлөлт ерөөсөө гарахгүй. Зөвхөн ноёрхогч давхрааны явуулж буй улс төрийн бодлого нь өөрчлөгдөнө.
Зөрчилдөөн гэдэг нь шат дараалсан, аль ч зохион байгуулагдсан систем болон удирдлагын аливаа системийн зайлшгүй үр дүн болдог.
1. Үнэт зүйлсийн урьдчилсан нөхцөл бүрэлдсэн байх зөрчилдөөнд оролцогч талууд зөрчилдөөнт нөхцөл байдлыг хүлээн зөвшөөрөх, өөрөөр хэлбэл эсрэг талыг хүлээн зөвшөөрөх.

2. Оролцогч талуудын зохион байгуулагдсан түвшин. Оролцогч талууд хэдийн чинээ зохион байгуулагдсан байна төдий чинээ хэлэлцээрт хүрэх боломж нээгдэнэ гэсэн үг.
3. Оролцогч талууд тоглоомын тодорхой дүрмийг хүлээн зөвшөөрч үүний үндсэн дээр оролцогч талуудын хоорондын харилцаа нь хадгалагдана гэсэн үг юм.
Р.Дарендорфийн үзсэнээр байгуулагжих үйл явц нь зохион байгуулагдсан нэгдлийг бий болгохтой холбоотой байдаг бөгөөд үүнийг тодорхойлох ямар нэг шалгуур байдаггүй зөвхөн үүргүүдийн ялгаа бүхий зохион байгуулалт байдаг. Энэ зохион байгуулалт нь засаглалын шинж чанартай, нэг хэсэг нь бусад хэсгүүдийг захирах гэсэн эрх мэдэлтэй холбоотой байдаг. Эрх мэдэл гэдэг нь нэг хэсгээс нөгөө хэсэгт явуулж байгаа хүчирхийлэл ч гэсэн эрх мэдлийн энэ харилцаа нь хуульчилсан шинжтэй байдаг. Р.Дарендорф үзлээр “Нийгмийн дэн журам” гэдэг нь нийгмийн социаль системийн давхраа болгонд байдаг. Эрх мэдэл ба нэр хүнд нь зөрчилдөөн ба өөрчлөлтийн үндсэн эх сурвалж нь болж байдаг.
Аливаа тодорхой үүрэг ролиудын үндсэн хэв маягуудыг тодорхойлж болох юм. Үүнд:
1. Удирдагч /байр сууриа хадгалахыг эрмэлздэг/
2. Удирдуулагч /эдгээр нь эрх мэдэл, эсвэл нэр хүндийг хувиарлахыг эрмэлздэг/ Тодорхой нөхцөлд эрх ашгуудын сөргөлдөөн нь өсөн нэмэгддэг.
Үүний дараагаар зөрчилддөөнт бүлгүүдэд хуваагддаг. Эдгээр бүлэг болгон цаашид обьектив эрх ашгуудыг ухамсарлаж нэр хүндийн төлөө өрсөлдөөндөө ханддаг. Энэ зөрчилдөөн өрсөлдөөнийг шийдэх шийдэл нь нэр хүндийг хуваарилахад хүргэдэг. Түүний улмаас зөрчилдөөн нь нийгмийн социаль өөрчлөлтүүдийн эх сурвалж нь болдог.
Р.Дарендорф,  К.Маркс нар зөрчилдөөний эх  сурвалжийн талаар онол- арга зүйн өөр  өөр байр суурь баримталдаг боловч тэдгээрийн онолын загваруудад нийгмийн бүтцийн өөрчлөн байгуулалт, ба зөрчилдөөн нь шинэ гинжин хэлхэээ холбоо бүхий ойролцоо учир шалтгаануудыг үүсгэдэг. Жишээлбэл: Захирах захирагдах харилцаа нь ашиг сонирхлуудыг обьектив сөргөлцөлд хүргэдэг, дарлагчдын дотоод ашиг сонирхлын сөргөлцлийг захирагдагчид ухаарах нь тодорхой нөхцөл байдалд явагддаг. Өөр нөхцлүүдэд энэ ухаарал нь улс төрийн зохион байгуулалтыг бий болгоход хүргэж, цаашид дарлагч бүлэгтэй зөрчилдөөнд ордог;  мөн дарлагдагч бүлгүүдийг туйлчлахад хүргэдэг. Зөрчилдөөний үр дүнд нийгмийн зохион байгуулалтын шинэ хэлбэр тунхаглагдахын зэрэгцээ зөрчилдөөнд хүргэдэг бусад үзэгдэл үйл явцуудыг үүсгэдэг, мөн дарлах дарлагдах харилцаа тогтдог байна. Энэ бүхний эцэст нийгмийн зохион байгуулалтын хэлбэр өөрчлөгдөхөд хүрнэ. К.Маркс, Р.Дарендорф нарын үзэл ёсоор тэдгээрийн зөрчилдөөний талаарх задлан шинжилгээ нь ангийн ухамсарыг өсгөхөд /Маркс/, мөн квазигруппүүдийн өөрийн обьектив эрх ашгуудыг ухамсарлахад /Дарендорф/ хүргэдэг нөхцлүүдийг боловсруулахаас эхэлдэг. Үнүний дараагаар задлан шинжилгээ нь “Өөртөө байгаа” улс төрийн ангийг бүрэлдэн бий болгоход /Маркс/ эсвэл зөрчилдөгч бүлгүүдийг бий болгоход чиглэгддэг. Эцэст нь гол анхаарлаа туйлширсан ба улс төржсөн ангиудын /Маркс/, зөрчилдөгч бүлгүүдийн /Даренддорф/ хоорондох зөрчилдөөнийг үүсгэхэд төвлөрүүлдэг.
Дарендорфийн арга зүйн асуудлыг товч авч үзвэл:
Р.Дарендорф гол гол ойлголтуудад формаль тодорхойлолт өгөх, мөн түүнчлэн тодорхой эмпирэк нөхцөл байдалд тэдгээрийг хэрэглэх шийдвэрийг гаргах дээр анхаарлаа төвлөрүүлсэн. Өөр нэг бас чухал асуудал нь эдгээр гол ойлголтуудаараа дамжуулан нийтлэг тодорхойлолтууд өгсөн байдаг юм. Гуравдахь чухал асуудал бол онолын чиглэл нь тавтологи /дахин давтагдах/ шинж чанартай гэж үзсэн. Зөрчилдөөний онолын зөрчилдөөн нь Л.Козерийн зөрчилдөөний функционализм ба Р.Дарендорфийн диалектик зөрчилдөөний онлыг харьцуулалт дээр илэрдэг. Үүнийг дараахь харьцуулалтаас харж болно.5 Үүнд:
5	С.Нарантуяа. “Социологи дахь зөрчилдөөний онол”. Магистрын зэрэг горилсон ажил. МУИС, УБ.,1997.

Загвар А
Нийгмийн амьдралын үндсэн элемент- хэм хэмжээ ба үнэт зүйлс Нийгмийн амьдрал нь өөртөө үүргүүдийг агуулж байдаг.
Нийгмийн нягтрах чадварыг зайлшгүй эзэмшсэн байдаг. Нийгмийн амьдрал нь эв нэгдлээс шалтгаалдаг.
Нийгмийн амьдрал нь харилцан үйлчлэл ба /коопераци/ хамтран нийлэх дээр тулгуурладаг. Нийгмийн системүүд нь зөвшилцөл дээр тулгуурладаг.
Нийгэм нь хууль ёсны нэр хүндийг хүлээн зөвшөөрдөг. Нийгмийн системүүд нь нэгдмэл байдалтай оршдог.
Нийгмийн системүүд нь тодорхой байдлыг эрмэлздэг.

Загвар Б
Нийгмийн амьдралын үндсэн элемент ашиг сонирхол. Нийгмийн амьдрал нь өөртөө албадлагыг агуулдаг.
Нийгмийн амьдрал нь зааг тогтоохтой шууд холбогддог.
Нийгмийн амьдрал нь сөргөлцөл, хаалттай байдал болон хорон санаа, атаа жөтөөг өөртөө үүсгэдэг.
Нийгмийн амьдрал нь бүтцийн зөрчилдөөнийг бий болгодог. Нийгмийн амьдрал нь бүлгийн ашиг сонирхлуудыг үүсгэдэг.
Нийгмийн системүүд нь нэгдэл, нягтралгүй мөн түүнчлэн зөрчлийг үргэлж дагуулах явдал юм.
Нийгмийн системүүд нь өөрчлөлтийг эрмэлздэг.

